
 

Tala mai le Kolisi Faa-Faifeau i Malua / News from Malua Theological College; Lomiga XLIII -  Dec 2020 

S I L A S I L A  I  T O T O N U   

Talofa Lava! - Susuga Maôafala LimǕ 1 

Amata Galuega a le Kolisi 2020 2 

Malua Bible School Report 4 

Sootaga Malua, Piula, Kanana Fou 5 

Motu le Pa a ua Iloa 7 

Ata a le Kolisi 9 

Faaiuaso Profiles 10-11 

Ata Vasega & Au Aiga 12-13 

Itulau Fanau 14 

Mafutaga Aoao ma Faletua 15 

Faaiipoipoga a le Kolisi 17 

Prize Giving 20-24 

  

  

TA LO FA  L AVA !  

Aua nei ia tei matou, le Alii e, é a ia 
tuuina atu le viiga i lou suafa, ona o 
lou alofa ma lou faamaoni. E lei 
faigofie le tauasaina o lenei tausaga. 
O le folauga na poia e faafitauli ma 
luitau e lei mafaufauina, pei ole 
aafiaga o le lalolagi atoa ile Koviti-
19. Sa tutu ma tau matai se malu ma 
se lagilelei, e seu iai le sa ole Kolisi 
ina ia agai pea I luma le folauga. E lei 
manatu foi o lea matua sola ese ma le 
mau faafitauli. Ae aapa pea ile onosai 
ma le faapalepale ile talitnonuga e 
fesoasoani mai lava le Atua. 
Peita ane, lea ua tuta i nuu lelei le 
folauga, ma ua iloa ai, e tele lava se 
aoaoina na momoli mai e faafitauli 
ma luitau. E le gata i lea, a ua tatala e 
faafitauli avanoa fou e lei 
mafaufauina, e pei lava o upu, o 
faafitauli o le tina nate faafaileleina 
mafaufauga fou. 
Ao se faafetai foi ma se faamalo ile 
Ekalesia ma lana tapuaiga tatalo lea 
ua tuta lelei ai le sa o le Kolisi 
Faafaifeau. Faamalo foi ile Komiti o 
Malua I le faatautaiga o lenei tausaga. 
O upu ile gatafale, e fili lava I le tai se 
agavaa. Malo ile tofa i ituaso na 
agavale ai le tai I le folauga. 
E le itiiti foi le faafetai i le tapuaiga a 
matua ma aiga. Sa outou po le fala 
ma ula le iula aua faiva o fanau o loo 
aotauina. O lea ua tinipao le uto, ua 
tau le ai o la outou tapuaiga.  

O le Iuleo o le Maluapapa, e faalua 
ona lomiga ile Tausaga. O le Lomiga 
o le Fonotele, ma le Lomiga ole Iuga 
ole Tausaga ma le Faamanuia. Peitai 
o lenei Tausaga, ua le faataunuuina le 
Lomiga ole Fonotele ona ua le taunuu 
ona o tapu e aafia uma ai le lalolagi. 
Ao le Lomiga la lenei ua tuufaatasia 
ai Lomiga e lua. Ua faapito foi lenei 
Lomiga ona o le Faamai ua lolo ai le 
lalolagi atoa. 
Le Vasega Faauu o le 2020. Tautai 
ae! Ua ae ma le mau la outou 
faatamasoaliiga. Ua faamalo fai ole 
faiva. Mapu ane laia I falematu, ma 
toe fuatai le malosi mo le auauna I le 

Ekalesia. Ua outou faia mea sili ma 
outou manumalo ai lava. Faafetai 
faafetai tele. 
Faamalo i le auvaa o le aufaigaluega. 
O lea ua sasaa faaoti lo outou silafia 
aua fanau a le Ekalesia. Malo le 
tautua malo le auauna. O le Atua nate 
taui ma faamanuia atu. 
 
Ia manuia le Kerisimasi ma le 
Tausaga fou. 

 
Soifua.  

 

 

Maôafala LimǕ 
PULE KOLISI MALUA 

Susuga Maôafala LimǕ FS 
Pule o le Kolisi 

O le Aso Lulu, 29 Ianuari, 2020 i le itula e 7.00pm na faia ai le sauniga e tatala aloaôia ai galuega o le tausaga, ma faôaaofiaina ai 
le vasega ulufale o aôoaôo ma o latou faletua, faatasi ai ma faiaôoga fou e toalua mo le galuega faafaiaôoga i le Kolisi. O i laôua ia 
o Clarke Sotwers ma le faletua ia Fofogaolevai, ma Tutoôatasi Toalima ma le faletua o Fetu. O i laôua ia ua maua o la faailoga o 
le Master of Theology mai le Kolisi Faafaifeôau o le Pasefika (PTC) i Fiti, i lalo o le polokalame silokasipi a le Ekalesia. O lea 
sauniga na faia lava i le maota tapuaôi o le Kolisi. O lea sauniga na taitaia e le toeaina ia Tavita Anesone (FT), o le Taitaifono o 
le Komiti o Malua, ma le lagolagosua a le Toeaina ia Iosefa Uilelea (FT), o le Failautusi o le Komiti o Malua  O le Tusi Faitau 
ma le Manatu Autu o lea sauniga, o le faasinoga lava a le Tusi Faitau aso a le Ekalesia: Mataio 6:7-18, ñMeaai ma Faamagaloga 
mo le Asoò (Daily bread and daily pardon).  
Na avea le aao faatalofa o le taitai o le Sauniga, Tavita Anesone, ma le Susuga i le Toeaina ia Iosefa Uilelea, atoa ma nisi o 
TamǕ o le Ekalesia i Susuga i Toeaiôina sa auai i lea sauniga ma le Pule o le Kolisi, le Susuga ia Maafala LimǕ FS (Pule o le 
Kolisi Faafaifeôau Malua), e fai ma sui o le Komiti o Malua, e talia aloaôia ai faiaoga fou i le galuega.  Na faaiu lenei sauniga i se 
taumafataga i le fale Senetenari, na saunia e le Kolisi i Malua. Na tauaaoina ai foi e faiaoga fou nai meaalofa mo le mamalu sa 
auai. Ona lȊlȊ aao ai lea ma faatofa. 
 
FAIAOGA FOU MO LE KOLISI 

 
O le Susuga ia Clarke Stowers ma le faletua 
ia Fofogaolevai, na faauuina i le faailoga o 
le Master of Theology (Distinction). Ma o 
loo galulue nei i laua i le Kolisi i Malua i 
lalo o le Matagaluega o le Tala-Faasolopito 
o le Ekalesia (Church History). 
 
O le Susuga ia Tutoatasi Toalima ma le 
faletua ia Fetu, na faauuina foi i le faailoga 
o le Master of Theology. Ma o loo galulue i 
laua i le Kolisi i Malua, i lalo lava, o le 
Matagaluega o le Tala-Faasolopito o le 
Ekalesia (Church History). 
 
 

Mafuta Au Toeaina EFKS ma Au Toeaina EFKAS i le laumua i Malua 

O le amataga lava o le Tausaga 2020 ia Ianuari na faataunuuina ai le mafutaga i le va o Au Toeaina a le EFKS ma le EFKAS i le 
laumua i Malua mai le Aso Faraile 17 Ianuari seia oo i le Aso Gafua 20 Ianuari, 2020.  O le agaga lava o le mafutaga ina ia 
faatumauina pea le sootaga vavalalata i Ekalesia e lua e taulamua ai Tama o Ekalesia. 
Na maua ai foi le avanoa o le Kolisi i Malua e tautuaina ai lenei mafutaga mamalu i vaega na moomia ai.  Sa faapea ona 
faatinoina ai e Aoao o le Kolisi le ava o le feiloaiga.  Na saunia ai foi e le Suipule o le Kolisi ia Dr. Vaitusi Nofoaiga le pepa mo 
lea mafutaga. O lana folasaga na faaulutalaina o le ééé. O gasesega na faatinoina lava e le Kolisi i Aoao ma Faletua e pei ona 
masani ai.   
Sa faapea ona fefaasoaai Toeaiina i mataupu aua lava le alualu i luma o lenei sootaga vavalalata o Ekalesia.  Na maua foi le 

avanoa e asiasi ma mafuta ai Toeaina i nisi o aulotu i Upolu nei i le Aso Sa 19 Ianuari o le mafutaga. Na molimauina le fiafia ma 
le matagofie o taualumaga uma o lenei mafutaga.  Na taape ma le fiafia le mafutaga i le Aso Gafua. Ao se agaga faafetai foi i le 

Alii Pule ma le Kolisi ona o se avanoa le aumaua e le Kolisi e tautua ai Tama o le Ekalesia na auai mai. 

AMATA GALUEGA A LE KOLISI 2020 

Susuga Clarke & Fofogaolevai  
Stowers 

Susuga Tutoatasi & Fetu Toôalima 

O le Faauuga a le Faifeau Fomai Faiaoga ia Malutafa 
Faalili mai le University of Newcastle 

 
O le susuga i le Faifeau 
Faiaoga ia Malutafa 
Faalili ma le faletua ia 
Josephine ma le la 
fanau ia Maina ma MJ, 
na toe foi mai e faaauau 
galuega faafaiaoga i 
totonu o Malua i le 
masina o Aukuso, 2019. 
Sa latou tuua le Kolisi i 
le tausaga 2015, ina ia 
toe faaauau aoaoga i le 
University of Newcastle 
i Ausetalia, aua le 
faaauupegaina o faiaoga 

i mataupu e tau i le Atua, ona o le faamoemoe a le Ekalesia 
mo le tapenaga lelei o faiaoga i totonu o le Kolisi Faafaifeau i 

Malua. I le maea o feau ma galuega a le Kolisi ia Tesema, 
2019, sa toe 
malaga atu ai le susuga i le faifeau faiaoga ia Malutafa Faalili 
ma le faletua ia Josephine ma le la fanau mo Ausetalia, aua le 
faauuga a le faifeau faiaoga mai Newscatle University. I le aso 
17 o Tesema, 2019, sa faamanuiaina ai le susuga i le faifeau 
faiaoga ia Malutafa Faalili i le faailoga maualuga o le Doctor 
of Philosophy in Theology (PhD) mai le University of 
Newcastle i Ausetalia. O le matagaluega sa suesueina ma 
galue ai le susuga ia Malutafa i Newcastle, o le Feagaiga Tuai 
a le Tusi Paia, ma o le ulutala o ana suesuega ma tusitusiga, 
ñThe Time Has Not Yet Come to Rebuild Yahwehôs House:ò 
A Jamesonian Reading of the Book of Haggai. La o le 
Faataoto, ñO le faamoemoe ua taunuu, o le laau o le ola lea.ò 
Malo le tauivi, malo le faatoatoa i lau susuga le faifeau fomai 
faiaoga Malutafa Faalili, faapea foi le lagolagosua ma le 
tapuaiga a le faletua ia Josephine, ma le fanau. Ia faamanuia 
atu tele le Atua i le ofoina atu o la oulua soifua i le lana feau 
ma galuega i totonu o le laumua o le Ekalesia i Malua. 
Welcome Back and Congratulations! 

Na taualuga le kuata lua o galuega ma aoaoga, i le aiôga 
faaleaiga a le Kolisi e faamavae atu le Alii Pule ma le faletua, 
faapea le Kolisi i Malua, i se tasi o faiaoga sinia o le Kolisi, le 
susuga i le Faifeau Fomai Faiaoga ia Imoamaua Setefano (FS) 
ma le faletua ia Amelia ma le fanau. O le faaseetuǕgalu ai o le 
susuga i le  Faifeau Faiaoga Fomai ma le aiga, ona o le tulaga 
tau i le soifua maloloina ua moomia ai se saili togafiti i atunuu 
e mamao.  
O le Susuga i le Suipule Rev. Dr Vaitusi Nofoaiga na fai ma 
fofoga o le Kolisi i lea po, e faaleoina le faafetai i nei auauna i 
lo laua sao taua ao galulue ai i Malua nei. O le faletua o le Alii 
Pule, ia Lalokava Lima, sa faaleoina le faafetai ma le meaalofa 
a Faletua o faiaoga ma aoao i lena po. Na taualuga lea po i 
fiafia na saunia e le Kolisi.  

O le susuga i le Faifeau Fomai Faiaoga ma le Faletua , na 
tofia e le Komiti o Malua i le faiva faafaiaoga i le Kolisi 
ma le tausaga e 2010 seia oo mai i le taimi na faamavae 
aloaia mai ai le galuega faafaiaoga. Na tautua o ia i le 
matagaluega o le Mataupu Silisili (Theology), e le gata i 
le Kolisi i Malua ae faapea foi i le Aoga Tusi Paia a 
Malua (MBS). E tele foi ona agavaa sa faaaogaina e 
fesosoani ai i isi galuega a le Kolisi. Sa avea foi o ia ma 
sui o le komiti o taaloga a le Kolisi. O le faletua foi ia 

Amelia sa tele foi vaega sa galue ai i le mafutaga a faletua 
faapea le Aoga Aso Sa. O le faafetai i le Atua ona o taimi sa 
galulue faatasi ai ma le susuga ia Imoa ma le Faletua ia 
Amelia. 
Sa maua foi le avanoa e saunoa ai le Faiaoga i lea po. O le 
agaga lava ua faatumulia i le faafetai ma le faamalo, faapea foi 
lagona misi o le mafutaga ma le Alii Pule ma le faletua faapea 
le Kolisi. Na saunoa le Alii Pule e faafetaia le Faiaoga ma le 
faletua ona o laua sao taua ma le aoga ao feagai ai ma faiva 
faa- faiaoga.  
Moomoga alofa foi mai le Maluaapapa, ia alofagia e  le Atua 
le soifua o lau susuga i le Faifeau Fomai ma le aiga. 

Faamanuia le Atua.        

ñUa Malie Toa ua Malo Tauò 

FAAMAVAE LE KOLISI IA REV. DR. IMOAMAUA SETEFANO & AIGA 

Matagaluega Mataupu Silisili 

Lipoti o le Aoga Tusi Paia a Malua 2020 
E faatalofa atu le Aoga Tusi Paia a Malua i le mamalu o le Aufaitau a le Maluapapa i lenei lomiga faaiôu o le 2020. E lǛ toe po se 
lilo i le tulaga ua i ai le lalolagi ona o aafiaga o le Koviti 19.  Ae ui i lea, tatou te viia pea le alofa ma le agalelei o lo tatou 
Tapaôau i le Lagi, aua ua na taitai manuia mai lo outou soifua ma so matou ola i le faaiuga o galuega o lenei tausaga. Sa amatalia 
galuega a le Aoga Tusi Paia i le aso 3 Fepuari e ala lea i lana lesitala masani. O le aso na sosoo ai sa faataunuuina ai mo le taimi 
muamua se Sauniga Faalauiloa poo se le Orientation o le aoga i lona nofoaga i Mulinuu i Apia. O le Susuga i le Alii Pule ia 
Maafala LimǕ sa taitaia lea faamoemoe i se saunigalotu puupuu, ona sosoo ai lea ma saunoaga e faalauiloa ai polokalame, 
mataupu, faapea isi vaega tǕua mo le silafia e sui aooga. Sa molimauina le sagisagi fiafia atu o le mamalu o le atunuu i lea aso, 
ma e toetele foi sui fou sa lesitala ai. O le aofaôi o i latou sa aoaoina i la tatou Aoga Tusi Paia i lenei tausaga e 118. E 77 sui i le 
lala i Apia ae 41 i Salelologa. O sui fou o lenei tausaga e 65. O se faaopoopoga tele lea i la tatou aoga. O se faailoga foi lea o le 
tali mai o le atunuu i polokalame faalauiloa a la tatou aoga i luga o le EFKS TV. 
O le ogatotonu o le Kuata 1 sa faamalosia ai tapu ma sǕ a la tatou Malo ona o le faamaôioti o le Koviti 19. O le finagalo o le Alii 
Pule ma Faiaoga, ia faaauau pea aoga, ma o lea sa faaaogaina ai le upega tafaiôilagi e faatino ai vasega. O nisi sa fesootai i le 
imeli, ao nisi sa faaaoga alaata o le Zoom ma le Skype. O se faiga e leôi masani ai, ae sa faaiôuina lava i le manuia vasega uma 
aemaise le suesueina o mataupu taitasi. 
O le Kuata 2 sa amatalia ai le polokalame faapitoa mo aoga i luga o le upega tafaiilagi. O lenei polokalame ua faaigoaina o le 
Moodle, ma o le kamupani o le CSL sa latou saunia ma tuufaatasia lenei polokalame. Sa faia ni aoaoga mo faiaoga faapea sui 
aooga, ina ia lava tapena ai. O se polokalame ua mafai ona faafaigofie ai le faatinoga o vasega, aemaise lava i taimi o sǕ ma tapu 
a le Malo. O se laasaga tǕua foi mo le alualu i luma o le auaunaga a la tatou aoga.  O le Pulega o Faailoga Taualoa a Samoa poo 
le SQA sa o latou faatupeina lenei faamoemoe tǕua. O le tausaga nei ua taunuu ai se tasi o miti a le Aoga Tusi Paia. O le 
fausiaina lea o le maota mo Susuga i Faiaoga e autovaa atu i Salafai mo le faatinoga o ana aoga. O lenei galuega tele sa 
faapaiaina lea i le amataga o le masina o Iulai. O se fale matagofie tele ma sa faatupeina lava e le Matagaluega a Faasaleleaga i 
se tau e $127,325.55.  O le Afioga i le Taitaifono o le Komiti o Toeaina, Susuga ia Tavita Anesone, sa taitaia le sauniga na 
faapaia ai le galuega. Sa auai ai le Laulau o le Fonotele, le Pule o Kolisi faapea le mamalu maualuga i Toeaina ma Faafeagaiga, 
aemaise le paia o le Matagaluega a Faasaleleaga. O se fiafiaga tele i le Alii Pule ma le Kolisi o Malua, ona o lenei sao taua mo le 
faaleleia pea o le faatinoga o le aoga i Salafai. O le maea ai o lenei maota, sa tuufaatasia ai ma le faletusi a le Aoga Tusi Paia i 
Salelologa. O nisi o nei tusi faapea ma fatatusi, sa faatupeina e le SQA. O isi tusi, o tusi a le Susuga ia Kenape Faaletoese sa foai 
e ona alo ma fanau mo le Kolisi i Malua.  
O le tausaga nei ua toe tuôufaatasia ai foi le polokalame faalauiloa a la tatou Aoga Tusi Paia i luga o le EFKS TV. O le 
polokalame o lenei tausaga ua faaulutalaina ñO le Tusi Paia ma Lana Feau Faaperofeta.ò O lenei polokalame o loo faasoa atu ai 
Susuga i Faiaoga i le taua o le feau faaperofeta o le Tusi Paia aemaise lona fesootaiga i nisi o mataupu ogaoga ua aafia ai si o 
tatou atunuu ma le lalolagi. O lenei taumafaiga o le faalauiloaina lava lea o lenei aoga, aôo se avanoa foi e fai ai se sao a lenei 
aoga i nisi o faafitauli ua aafia ai nai o tatou tagata i lenei vaitau. O lenei polokalame o le a faasalalauina i Aso Sa taitasi i le 11 i 
le taeao, ma le 8 i le afiafi, amata i le Aso Sa nei, Aso 6 Tesema. 
O nisi ia o laasaga taua a le tatou Aoga Tusi Paia e lagona ai lava le agaga faagaeetia. O lea e momoli ai le Faafetai Tele i le 
tapuaiga a Tama o le Ekalesia faapea foi le lagolago a le Laulau o le Fonotele. Momoli foi le faafetai i lau Susuga i le Failautusi 
ma lau Susuga i le Teutupe ona o lo oulua lagolagosua i soo se mea e talosaga atu ai lenei aoga. E faapea foi ona faaleo le 
faafetai i lau Susuga i le Alii Pule o le Aoga Matataeseese a le EFKS i Salelologa ona o lou lagolago mai i le tatou Aoga i 
Salafai.  Matou te manatua foi le sao tele a le Matagaluega a Faasaleleaga, i Susuga i Toeaiina faapea le Aifaigaluega Paia a le 
Atua i Pulega taitasi. Malo faafetai tele i lo outou gapatia ai i le talileleia o Susuga i Faiaoga i vaiaso taitasi. O Susuga i Faletua o 
Faafeagaiga faapea Mafutaga a Tina i Ekalesia taitasi, matou te le faagaloina lo outou agalelei. Ia saga faamanuia le Atua i lo tou 
tautua ai i le Atua ma lona Finagalo. 
E avea foi lenei avanoa e momoli atu ai le faafetai i Lau Susuga i le Alii Pule o le Kolisi Faafaifeau i Malua, ona o lau lagolago 
ua toafimalie ai le folauga a le Aoga Tusi Paia i lenei tausaga. Lau Susuga i le Sui Pule faapea le Aiga Faiaoga, faamalo taupati, 
faafetai i lo outou sao tele ua faaiuina ai i le manuia polokalame a le Aoga Tusi Paia. Ia faamanuia tele le Atua i le auaunaga. O 
moomooga, ia o tatou maua se Kerisimasi Fiafia ma se Tausaga Fou Manuia. 
Ia manuia tele le Aufaitau! Manuia le Vasega Faaiuaso 2020!  
Viia le Atua! 
 
Latu Latai 
Soôoupu o le Aoga Tusi Paia a Malua 

MALUA BIBLE SCHOOL 

óE taaalo tama a o le uso ia Keriso.ô  O se faitau lea sa taitaiina 
ai le Mafutaga a le Usoga o kolisi faafaifeau e tolu, mo lenei 
tausaga. O le manulauti lava o lea faatasiga, ina ia fealofani ai 
le Aufaigaluega a le Atua, i latou o loo aotauina, faapea ma 
latou o loo aoao atu. Sa amataina le Mafutaga a le Usoga o 
Kolisi Faafaifeau e tolu, i le Aso Lulu agai le Aso Faraile 18-
20 Mati tausaga nei, ma sa faia lava i le Kolisi Faafaifeau i 
Piula. O le Sauniga Lotu e tatala aloaia ai le mafutaga sa faia i 
le Fale Tapuai o le laumua i Piula, ma o le Afioga i le 
Peresitene o le Ekalesia Metotisi sa taitaia lea sauniga taua. 
 

O le faatinoga o le mafutaga mo lenei tausaga, sa tuufaatasia ai 
kolisi e tolu, ona vaevaeina lea i auaiga e tolu. Sa feiloai lava 
auaiga latou i le faatoa taunuu atu i Piula, ma faavasega ai 
apitaga mo le soôo. O taumafataga uma foi o le mafutaga sa 
tapena ma faia lava i auaiga. O taimi sa faatasi ai le mafutaga 
atoa sa faatino ai tauvaga faaevagelia ma pese sa aoaoina e le 
auaiga lava latou. Faapena foi ma taaloga, sa faatasi ai le 
mafutaga atoa.  
 
O le taeao mulimuli o le Mafutaga a le Usoga mo lenei tausaga, 
sa faia ai se tapuaiga i le taeao segisegi i le malae i Piula. O se 
tapuaiga matautia e pei ona molimauina i le taeao lea, le 
Sunrise Candle worship a le mafutaga e tatalo ai mo aafiaga ua 
i ai le lalolagi ona o le faamai o le COVID-19. Sa taitaia lava e 
le Pule o le Kolisi i Piula lea tapuaiga, i le fesoasoani ai o sui 
tofia mai kolisi o le mafutaga, ma tapunia aloaia ai le Mafutaga 
a le Usoga mo lenei tausaga. O le maeôa ai o le mafutaga ma 
toe taunuu mai ai i Malua, a o le aso lava lena na lockdown ai 
loa Samoa ma faamamalu ai tulaga o faalavelave faafuaseôi e 
pei ona i ai Samoa i lena masina. Ia agalelei le Atua ma 
taitaiina atu le Mafutaga a le Usoga o Kolisi Faafaifeau i le 
tausaga fou, ma le tatalo ina ia faaitiitia ai aafiaga o le lalolagi 
ona o le COVID-19. Faamanuia tele le Atua ia Samoa faapea 
ma le lalolagi.  

SOOTAGA ð Malua, Piula, Kanana Fou 

FAAUUINA O TOFIGA O FAIFEAU 
SAMOA (FS)  

 

O le viiga e foi lava i le 
Atua soifua. O le 

lagona lea a o faaee 

aao TamƑ o le 

Ekalesia, ma saunoa i 

upu faamanuia mo le 
aufa igaluega ma 

faletua, ina ua avea 

ma Faifeau Samoa

(FS). O se laasaga 

taua, ua mafai ai ona o latou taitai sauniga taua a 

le EFKS, o le Faamanutuga ma le Papatisoga. O 
lagona o le fiafia ma le loto faafetai, ina ua tau lau o 

faamoemoe sa tulimatai i le lua tausaga, sa galulue 

ai mo le Ekalesia.  

Ao le loto faafetai foi, ua mafai ona faataunuuina le 

faamomoe i lenei tausaga. O le faauuga o Faifeau 

Samoa, o se sauniga e faataunuuina ia Me, i le 
taimi ao usuia le Fono Tele a le Ekalesia, peitai e lei 

mafai ona faataunuuina ona o aiaõiga o poloaiga a 

le Malo i le faamai o le Koviti 19 (Covid19). Ao le 

masina o Aukuso, na ae ai se tofƑ, i TamƑ o le 

Ekalesia, e faataunuu le faauuga o Faifeau Samoa, 
ina ua amata tatala aiaiõga o poloaiga a le Malo. O 

le faatutaiga o lea faamoemoe, o le a faauu lava 

faifeau o e o loo nonofo i Samoa nei i Malua,  ma 

faatino foi faauuga o faifeau o loo nonofo ma 

aumau i atunuu i fafo i lalo o taitaiõga a Toeaiina, 
ona o tulaga o le tapunia o femalagaiga faa -va o 

malo.  

Mo le Kolisi Faafaifeau i Malua, o le Susuga ia Kara 

Ipiniu ma le Faletua ia Tuluiga, ua faamanuiaina i 

lea tofiga o le Faifeau Samoa. O Kara ua tolu ai nei 

tausaga o galue faafaiaoga i le Aoga Tusi Paia a 
Malua (Malua Bible School).  

O i latou ua faauuina i lenei tausaga ma Ekalesia/

Matagaluega o loo galulue ai:  

!ÌÅÓÁÎÁ Ǫ,ÉÌÌÙ 4ÕÁÕÍÕ ɉ-ÁÎÕËÁÕɊȟ !ÕÁÔÁÍÁ Ǫ ,ÏÒÅÔÔÁ )ÅÓÅ 

ɉ.ÉÕÓÁÕÅÌÅÓÅɊȟ &ÁÁÆÅÔÁÉ Ǫ 0ÅÔÒÁ )ÏÁÎÅ ɉ!ÕËÉÌÁÎÉɊȟ &ÁÁÕÉ "* Ǫ 

%ÉÒÅÎÅÉ &ÁÁÕÉ ɉ-ÁÌÕÁɊȟ &ÁÇÁÌÉÉÍÁÌÏÁÆÕÁ Ǫ *ÅÁÎÎÅ 0ÅÓÁÌÅÌÉ 

ɉ6ÉÃÔÏÒÉÁɊȟ &ÁÉÍÁÔÁ Ǫ .ÅÒÉÓÓÁ 3ÅÍÁÕ ɉ6ÉÃÔÏÒÉÁɊȟ &ÉÁÍÁÌÕÁ Ǫ 

&ÁÁÐÉÓÁ 0ÅÌÅÓÅÕÍÁ ɉ,ÏÔÏÆÁÇÁ-,ÅÐÁ- !ÌÅÉÐÁÔÁɊȟ &ÒÁÎÃÉÓÃÏ Ǫ 

/ÌÉÖÅ &ÁÔÕ ɉ-ÁÌÕÁɊȟ )ÅÓÅ Ǫ 3ÉÁÅÁÕÌÉ 5ÅÌÅ ɉ!ÐÉÁ 3ÁÓÁÅɊȟ 

)ÕÓÉÔÉÎÉ Ǫ 2ÏÓÁÌÉÎÁ ,ÅÉÌÏÁ ɉ!ÐÉÁɊȟ +ÁÒÁ Ǫ 4ÕÌÕÉÇÁ )ÐÉÎÉÕ 

ɉ+ÏÌÉÓÉ &ÁÁÆÁÉÆÅÁÕ -ÁÌÕÁɊȟ .ÏÕÁÔÁ Ǫ &ÁȭÁÁÏ 3ÁÉÆÏÌÏÉ 

ɉ&ÁÌÅÁÔÁɊȟ 0ÁȭÏ Ǫ &ÌÏÒÅÎÃÅ 0ÅÌÅ ɉ.ÉÕÓÁÕÅÌÅÓÅɊȟ 2ÉÓÁÔÉÓÏÎÅ Ǫ 

3ÕÉÔÕÐÅ 4ÁÕÁ ɉ-ÁÌÕÁɊȟ 2ÕÐÉ Ǫ 4ÁÍÁÒÁ !ÐÁÏÌÁ ɉ.ÉÕÓÁÕÅÌÅÓÅ 

) 3ÉÓÉÆÏɊ2ÕÐÉ Ǫ +ÁÎÏÎÁ ,ÅÏÔÁ ɉ.ÉÕ 3ÉÌÁ É 3ÁÕÔÅɊȟ 3ÅÁÎ Ǫ 

&ÁÕÆÁÕ 0ÁÌÁÌÁ ɉ-ÁÎÕËÁÕɊȟ 3ÏÌÉÇÁ Ǫ &ÁÌÅÌÁÕÉȭÕÌÁ 4ÅÏ 

ɉ.ÉÕÓÁÕÅÌÅÓÅ É 3ÉÓÉÆÏɊȟ 5É Ǫ ,ÕÌÕÖÉÔÁ  3ÅÁÎÏÁ ɉ!ÍÅÒÉËÁɊȟ ÍÁ 

5ÔÕÔÁÕ Ǫ 3ÁÍÁÒÉÁ 3ÉÏÌÏ 4ÁÕÁÔÉ ɉ!ÐÉÁɊȢ 

https://moodle.malua.edu.ws/login/index.php 
https://www.malua.edu.ws/#page-top 

 
 

 

AôOAôOGA MO LE KOLISI I LUGA O LE UUPEGA TAFAILAGI O LE MOODLE 
 

O le Aso Gafua 15 Iuni sa amataina ai aôoaôoga a le Kolisi e faôaaoga ai uupega tafailagi o le Moodle. O le faamoemoe lava o le 
Moodle, ina ia mafai ona fesootai pea Aôoaôo faapea ma Faletua, ma o latou Faiaoga, aemaise lava i taimi o tapu ma sǕ ona o le 
COVID-19. Ua mafai i le Moodle ona tuuina atu o galuega a Aoao ma Faletua mo latou faiaoga, i mataupu taitasi e pei ona auai 
ai. E le gata i lea, a o tapenaga a faiaoga mo vasega ua mafai lea ona tuuina atu i luga o le Moodle, mo le faitau ai o Aoao ma 
Faletua i vasega o loo aoaoina ai latou. O se fesoasoani a le Malo e tauala i galuega faaauau a le SQA auǕ aafiaga o aoga i 
Samoa ona o le COVID-19, lea sa mafai ai ona sailia ma tapenaina le Moodle mo le kolisi. O le tomai ma le auaunaga a le CSL 
lea sa latou faatulaga mataupu i luga o le Moodle, faatasi ma latou o loo aoaoina ai ma faiaoga ai. A o le galulue vaavaaia o le 
faaaogaina o lenei auaunaga i luga o uupega tafailagi, o loo administrator ai le Malua IT team. 
 
Ua le gata i Aôoaôo ma Faletua o le kolisi o loo latou faaaogaina le Moodle mo vasega, ae ua faapea foi ona faôaaoga e latou o 
loôo aooga i le Aoga Tusi Paia i Apia, faapea ma Salelologa. Sa faatinoina aoaoga mo le faaaogaina o le Moodle mo latou nei, 
ma o loôo faaauau pea le Moodle e oo mai lava i lenei kuata mulimuli o le tausaga. O le molimau a latou o loo faaaogaina le 
Moodle mo vasega, e telǛ lava lona aoga mo latou, aemaise ua faitau galuega o loo tuuina mai e faiaoga i luga o a latou telefoni 
feaveai faapea ma laptops ma Ipad. Ua mafai foi ona maka ma faafoi galuega e faiaoga mo latou o loo aoaoina i o latou mataupu. 
Ona o lea uupega tafailagi, ua mafai lava ona faaauau aoaoga, e ui i tapu ma sa e ona tulai mai i lea taimi ma lea taimi talu ai le 
Koviti-19. Atonu o se faatinoga taua foi le Moodle mo lenei vaitau mo le kolisi, aemaise lava le fesoasoani i tapenaga a faiaoga 
mo latou vasega, faapea ma le au aooga i a latou galuega faatino e tuuina atu mo latou faiaoga. Viia le Atua ona o loo mafai pea 
ona fesootai ma faaauau aoga, tusa lava i mea tutupu mai lea taimi ma lea taimi i le lalolagi faapea ma Samoa. 

MOODLE 

MAFUTAGA TINA DISPLAY 

O se tasi lava o vaega taua o le soifuaga o aôoaôo ma faletua i totonu o Malua, o le aôoaôoina lea o faletua I galuega taulima.  O le 
Aso Toonai, 7 o Novema na taualugaina ai  le polokalame o galuega taulima a le mafutaga a tina Malua e ala i la latou faaaliga 
sa faatinoina lava I le Fale Mafutaga. O le mafutaga a tina o loo taôitaôia lava lava e le faletua o le Alii Pule ia Lalokava LimǕ.  
Na matauina ai le matagofie o faiva alofilima o faletua i lea aso e ala ia latou elei, o suôisuôiga faapea i galuega taulima.  E oo foi 
la i le gaseseina o taumafa faapea foi ma le tomai i le tǾtǾina o laau e faamatagofie ai lumǕ maota ma alaoa.   Na vaaia le toatele 
o le mamalu o aiga, o uo ma e masani na o latou lagolagoina ma molimauina lea faamoemoe.  E maeu foi mea alofa a le Alii i 
nai Faletua e ala i taleni ma agavaa e pei ona faaalia ai i lea aso.  Ua taunuu ai le upu a le atunuu óE au le inailau a tina.ô  E 
momoli ai foi le faamalo i le Faletua o le Susuga i le Alii Pule o le Kolisi ia Lalokava LimǕ, ma le mafutaga a faletua mo galuega 
matagofie sa fitǕ i tuga iai I lenei foi tausaga, ia fai ma viiga o le Atua. 

Malua Theological College 

https://moodle.malua.edu.ws/login/index.php
https://www.malua.edu.ws/#page-top

LE FAATAUNUUINA LE FONOTELE A LE 
EKALESIA 
E le o toe po se lilo i le tele o se aafiaga o atunuu uma o le 
lalolagi, ona o le faamai o le COVID-19.  O se tasi o aafiaga o 
lenei faamaôi na lǛ mafai ai ona faataunuuina le Fonotele a le 
Ekalesia EFKS e pei ona masani ai i le masina o Me i tausaga 
taitasi.  Ae ua aafia ai foi ma le gasologa o aoga a le Kolisi.  Ua 
tapunia aoga ma faasa potopotoga toatele.  Na ae ai loa se tofa i 
le Alii Pule e sili ona faaalu ai loa le tuuaga masani o Me i le 
vaitau o sa ia a le malo.  Sa fetaui lelei le toe tatala o sa ma le 
vaitau o le Fonotele.  O lea sa faaaogaina ai loa e le Kolisi le 
tuuaga masani lea e faapaleni ai le taimi na vave tuua ai le 
Kolisi ma faaauau ai loa aoga.  Pau le faanoanoaga o nai Aoao 
ma Faletua tausaga muamua ona ua le mafai ona latou 
molimauina aga masani a le Kolisi i taimi o le Fono Tele.  Ae 
fai aso pea le Alii, o la e tele lava isi tausaga e mafai ai ona 
auai I lea vaega taua o le aotauina I le Kolisi.   
 

FONOTELE FAAFUASEôI 2020 i luga o le 
upega tafaôilagi o le Zoom Meetings 
 

O se tausaga uiga ese 
lenei mo le lalolagi ona o 
le faôamaôi o le COVID-
19. E oôo lava i le 
Ekalesia Kerisiano i le 
lalolagi ua tele foi ona 
aôafia. Ona o tapu mo 
femalagaina agai Samoa, 
sa lǛ mafai ai ona 
potopoto mai le paia o le 

Ekalesia mai atunuu i fafo i le laumua i Malua mo lana Fono 
tele i le masina o Me. Peitaôi, e leôi taofia ai le faôatinoina o se 
Fono tele Faôafuaseôi i luga o upega tafaôilagi o le Zoom 
meetings. O le Aso Tofi ma le Aso Faraile 15-16 Oketopa sa 
faôatinoina ai lea faôamoemoe tǕua o le Ekalesia. Sa mafai ona 
auai mai i le Zoom Sui Usufono mai atunuu i fafo, faôatasi ma 
nisi Sui Usufono mai Upolu ma Savaii. O le naunautaiga ina ia 
faamamalu pea tapu o le Malo i lena masina, ina ia óaua neôi 
sili atu i le 100 tagata o loo potopoto mo se faamoemoe a se 
Ekalesia. Pe tusa ma le 100 Sui Usufono sa usuia mai lo latou 
Fono tele faôafuasei i luga o le Zoom. O le fesoasoani a le 
Digicel e tauala i fesootaiga faa-uupega tafailagi sa lelei ma 
mautu ai lea fesootaiga a o usuia le fono. E ui o se faiga fou 
faaneionapo, ae sa talia lava ma le fiafia e le mamalu o le 
Ekalesia sa auai i lea fono.  O le IT team a le Ofisa Tutotonu 
faatasi ma le Malua IT team i Aoao ma Faiaoga, sa faafoeina 
fesootaiga i uôupega tafailagi ma co-host i le Zoom meetings. 
Viia le Atua mo tekonolosi faaneionapo ua mafai ai ona 
fesootai pea Sui Usufono mai fafo ma Samoa, ma faôatalanoa 
ai le tele o mataupu taua a le Ekalesia, e ui o tapu o le Koviti-
19. Ia agalelei pea le Atua i aafiaga ua i ai nei Samoa ma le 
lalolagi ona o le faôamaôi o le tatou vaitaimi.  
 
SIKOLASIPI KOLISI 
Ua filifilia Aoao Faaiuaso ia Fenika Faalave ma Fetu Fetu e 

avea ma sikolasipi a le Kolisi mo le tausaga fou 2021.  O loo 
fuafua e fia ulufale i le Iunivesite o Otago mo le sailia o le 

faailoga o le PhD.  O le suesuega a Fenika e agai i le Feagaiga 
Fou ao Fetu i le Feagaiga Tuai.  E malaga uma ma o la faletua 
ia Amelia Faalave faapea Ilaisa Fetu ma nai fanau mo lea 

faamoemoe taua.   

 

 

MEAALOFA A LE TAUSAGA 4 (FAôAIUASO) 
E tusa ma masaniga a vasega faaiuaso i tausaga taitasi, sa ae le 
tofa i le susuga a le taitaifono ia Tafatolu Bentley ma le faletua 
ma le laulau a fono, faapea foi le Peresetene ma le Failautusi 

ma o laua faletua ma le vasega faalagilagi e fia faia sa latou 
meaalofa faapitoa mo le Kolisi. I le aso 19 o Novema, 2020, sa 

latou momoli aloaia mai ai le latou meaalofa i le Kolisi, o le 
Loli poo le Dyna fou aua femalagaiga a le Kolisi ma mea fai a 

le Kolisi i le lumanai. Sa fai le saunoaga faapitoa a le taitaifono 
ma tuuina mai la latou meaalofa i le Kolisi. Sa talia e le Alii 
Pule le ki o le loli, ma momoli atu le agaga Faafetai i le 

taitaifono ma le vasega faaiuaso mo le foai. Na oti aloaia e le 
tina ia Lalokava le lipine e faailoa ai le talia aloaia o le latou 

meaalofa, ma ua avanoa ai le loli mo feau ma galuega. Malo 
lava le fai mea sili mo le Alii ma lona finagalo.  

Laulau Tofia Mafutaga Aoao ma Faletua a le 
Kolisi 2021 

O le Aso Faraile 27 Novema 2020 na filifilia ai e le fono a 
faiaoga le laulau fou mo le tausaga 2021.  O le Susuga i le 

Aoao ia Penehuro ma Feagiaôi Lilomaiava  ua tofia e avea ma 
Peresetene ole Mafutaga a Aoao ma Faletua.  O le Susuga i le 

Aoao ia Navy ma Amiaifolau Luatua ua tofia e tauavea le tofi 
Failautusi .  Ia faamanuia le Atua i le tulai mai. 

MOTU LE PA A UA ILOA 

Peresetene:   
Penehuro & Feagiaôi Lilomaiava 

Failautusi:   
Navy & Amiaifolau Luatua 

MOTU LE PA A UA ILOA (Continue) 

RETREAT A FAIAOGA 
 
O le tausaga 2020, sa fuafuaina e le Alii Pule ma faiaoga a Malua, e faatino ai so latou malaga faapitoa i Isaraelu, aua se avanoa 
e oo atu ai i le Aai Paia. Ae ona e le o gatasi fuafuaga a le tagata ma mea e tutupu, sa le faaoôo ai lenei faamoemoe. Ae sa 

manaomia pea se mafutaga faapitoa a le Alii Pule ma nai faiaoga. O lea sa faapea, e leôo i ai seisi aai e sili atu lona paia nai 
Savaiôi, ma o lea sa faatino ai loa le Retreat a Faiaoga i le Amoa Resort i Savaiôi mai le aso 28 seia oo i le aso 30 o Aokuso. O le 
faamoemoe lava ia, o le faamaoopoopoina o le mafutaga ma maua foi se avanoa e ñRelax ma Refreshò ai le aufaigaluega, ae le 

toe amata aoaoga a le Kolisi mo le kuata mulimuli. 

 
LOTU TAVITA ANESONE MA LE KOLISI 

E pei lava ona masani ai i le kalena o faigalotu a le Kolisi I tausaga taitasi, e iai lava le Aso Sa e taôitaôi 
ai le Taôitaôifono o le Komiti o Malua.  E faapea foi la i lenei tausaga, le Susuga i le Toeaina ia Tavita 
Anesone, o le Taôitaôifono o le Komiti o Malua.  O le aso 15 o Mati na taôitaôia ai e le Susuga I le 
Toeaina le sauniga lotu o le taeao a le Kolisi.  Peitai na ese foi lagona o lea faamoemoe i lea Aso Sa, ona 
o le faigalotu mulimuli lea a le Susuga i le Toeaina ia Tavita Anesone, ao lei tuua le nofoa o le 
Taôita'ifono o le Komiti o Malua, e ala i la laua malologa manumalo penisione. 
Sa tapenaina foi e le Susuga i le Alii Pule ma le Kolisi le toôanai ina ua maea le sauniga e patipatia ai ma 

faafetaia le auaunaga a lea foi tama o le Ekalesia ua tele lona sao taua i le Kolisi ma ana galuega.  Na 

saunoa le Susuga i le Alii Pule ia Maafala LImǕ e faafetaia le galuega tele sa fitǕ i tuga iai le Susuga i le 

Toeaina ao avea ai ma Taôitaôifono o le Komiti o Malua, aemaise ai o lona talia leleia o le faatalauula 

atu o le Kolisi i nisi o vaega na moomia ai se finagalo o le Komiti.  Na tali fuaitau foi le Susuga i le Taôitaôifono ma to 

faamanuiaga mo le Susuga i le Alii Pule ma le Faletua faapea le Kolisi. 

Tausaga Tolu (Lagolago) 

Tausaga Lua 


